
Ariketa hauek Ikasbileko      1999220         atazan aurkituko dituzu 

 

 
 

Audioaren erreferentzia: ​JJ­52 Vietnam Txikia 
Mailak:​ B2­C1 
Funtzioak:​hipotesiak egin, aholkuak eman, pasadizoa birkontatu 
Adierazpide linguistikoak​: lexikoa ​(gosari, irrati­nobela, bikote, jan, .)​ Aholkuak emateko moldeak 
(​hobe duzu, zergatik ez…? ) ​baldintzazko esaldiak,​ ( bere gustukoa jarriko bazenu...ez zenuke…), 
agintera( ​jar iezaiozu​…) , subjuntiboa (​hamaiketakoan jan dezala​…) 
Azken ekintza: ​Umeari gosaria emateko garaian arazoak dituenari aholkuak eman eta egoeraz jardun 

 

EGITEKOAK 
1­Ikasgelara etorri aurretik egitekoa.  
Elkarrizketan gertatutakoari hipotesiak eta gaira hurbiltzeko bi jarduera: 
1.1 Gosaria dela­eta Jonek Nikorekin zein arazo ote duen asmatzen saiatu. Aukeren artean bat 
aukeratu, ikasgelako saioan partekatu eta egiaztatu dezaten. 
1.2 Adibideari jarraituta, 3 egoeretarako estrategia proposatu behar dituzte. 
 

A 
Denbora gehiegi ematen du 

B 
Ez du gosaldu nahi 

C 
Gehiegi jaten du 

Adb: Gosaltzen lehenago 
hastea 
.. 

Adb: Gosaltzen duen bitartean 
ipuina kontatzea 
... 

Adb: Gosariaren zati bat 
hamaiketarako uztea 
... 

 
2­ Ikasgelan amaitu ondoren egitekoak. 
Esaldi beste era batera idazteko ariketa 

 

2- Entzun bitartean 
2.1 Zein da arazoa? 

 Entzun aurretik, partekatu dezatela ikaskidearekin  jardueraren 1.1 ariketan aukeratu 
duten hipotesia. Ondoren, entzun elkarrizketa bi galderari erantzuteko  

1. Zein da Jonek daukan arazoa Nikoren gosaria dela­eta?  
Ez duela gosaldu nahi izaten 

2. Zein konponbide eman dio? 
 ​Goizero irrati­nobela entzutea 

2.2 Zenbait une 

Elkarrizketan zehar ageri diren hainbat uneri buruzko baieztapenak irakurri eta bakoitzari 
buruz egia dena aukeratu behar dute.  Ondoren, ikaskidearekin alderatuko dute.  

Irrati­nobela 
a. ​Jone​ri asko gustatzen zaion irrati­nobela entzuten hasi da Jon  
b. ​Jone​k orain egunero entzuten omen du ​Jon​ek aipatu zion irrati­nobela  
c. ​Jon​ irrati­nobela entzuteagatik egunero lehenago jaikitzen hasi omen da 

Iragarkia 
a. Nikok txikitan  iragarki batean azaldu zen eta amona ederki damutu zen 
b. Amonak nahi zuen Niko hauteskundeta iragarki batean azaltzea eta Jonek ez zion utzi 
c. Niko oso haur ederra zen txikitan eta iragarki asko egiteko deitu zioten 

Niko 
a. Niko oso ume berezia da, gainerako umeak baino bizkorragoa dela esan baitiote 
b. Niko fenomeno bat da Joneren ustez, nahiz eta bere aiton­amonentzat horrela ez izan. 
c. Nikoren aiton­amonek pentsatzen dute Niko bezalako umerik ez dagoela munduan 

Ikea 
a. ​Jon​ek ez dauka gogo handirik  Ikeara joateko eta beste baterako utzi nahi du 
b. ​Jone​ri gaizki etortzen zaio Ikeara joatea, hala ere Jon bakarrik ez uzteagatik, azkenean 
joango dela esan du 
c. ​Jone​ gustora joango litzateke Ikeara, baina ez du oraindik katalogo osoa begiratu 

2.3 Ironia eta umorea 

Jonen eta Joneren artean ironia eta umorea da nagusi. Atentzioa eman edo bereziki gustatu 
zaizkion adibideak jasotzea proposatuko diogu ikasleari. Ondoren,  ikaskidearekin partekatuko du 
ikusteko bera ere adibide horiekin geratu den. Adibide bat ere badute dokumentuan bertan. 

Adibide hau erabilgarria izan daiteke zureak kontatzeko garaian:  
­ Niri gustatu zait ​Jon​en ateraldia​ ​  Whatsappean ​Jone​ri “maziza” deitu dionean​ ​. Hankasartzea 

izan dela konturatu orduko, “maitia” esan nahi zuela esan dio eta zuzentzaileak berak nahi 
gabe zuzenduko zuela edo… 

 ​3. ENTZUN ONDOREN 
3.1 Joneri aholkuak 

Ikasleek Joneri edo bere ikaskideari aholkuak emango dizkio umeari gosaria emateko 

garaian arazorik ez izateko. Jarduera hau osatzeko,  1.2 jardueran pentsatutako estrategiak oinarri 
hartzea eskatuko zaie ikasleei. ​Prozedura​:  

­ Partekatu 1.2 ariketan arazoa konpontzeko idatzi dituzten estrategiak  eta adostu egokienak , 
edo gehiago sortu bion artean, beharrezkoa ikusten badute. 

­ Ondoren, aukeratu zein egoerarentzat osatu nahi dituzten aholkuak (hirurak aukeratu ditzakete, 
nahi izanez gero, jakina) 

­ Osatu aholkuak, kontuan hartuta ondoan duen pertsonari (zu pertsona erabiliz) edo hirugarren 
pertsonari (hura edo Jone) emateko diren. 

­ Azkenik, eman aholkuen berri gainerako ikaskideei eta komentatu gaia beren artean: aholku 
egokiak diren, zein den gaur egun batez ere jarraitzen diren estrategiak, horiek ekar litzaketen 
ondorioak... 

Erreparatu aholkuak emateko moldeei:  
­ Hobe du(zu)​ bere erritmoan gosaltzen uz​tea​, bestela... 
­ Nik, ​bere​/​zure  lekuan​, bere gustuko zerbait prestatuko nioke 
­ Nik, ​bera/zu bezala​, ez  nio​ke​ katilua goraino beteko, ​hobe du​… 
­ Egunero hamar minutu lehenago jaikiarazi ​beharko​ dio(zu) umea eskolara garaiz iristea nahi 

badu(zu)… 
­ Jar diezaiola/iezaiozu​ hamaiketako eder bat eta gosari arina ​jan​ ​dezala 

­ Energia izateko,​ hobe luke/zenuke ​kalitateari begiratzea eta ez kantitateari 
­ Zergatik ez ​duzu aldatzen gosaria aurkezteko modua?  
­ Umearen gustuko jakiak jarriko ​balitu/bazenitu ​ez ​luke/zenuke​ horrenbeste arazorik izango 

 

 
Ez du gosaldu nahi 

  
Mantsoegi jaten du 

 
 Gehiegi jaten du 

Aholkuak:  
 

❖ ____________________ 
❖ ____________________ 
❖ ____________________ 
❖ ____________________ 
❖ ____________________ 

 

Aholkuak:  
 

❖ ____________________ 
❖ ____________________ 
❖ ____________________ 
❖ ____________________ 
❖ ____________________ 

Aholkuak:  
 

❖ ____________________ 
❖ ____________________ 
❖ ____________________ 
❖ ____________________ 
❖ ____________________ 

 

BAKARKA EGITEKO ARIKETA 
3.1 Berridatzi esaldiak 
Segidan hainbat esaldi dituzu, batzuk elkarrizketan esanda bezala, eta bestetan, beste era batera 
idatzita. Parentesi artean daukazun moldea erabiliz, molda itzazu esaldiak eta ondoren, ereduak ikusi. 

  Ereduak 

Ba al daukazu gauerako planen bat? ​(planik)  Gauerako planik bai? 

Niko hipnotizatuta geratu zen irrati­nobelarekin 
(adi­adi) 

Niko adi­adi entzun zuen irrati­nobela 

Irrati­nobelak Nikok txintxo gosaltzeko balio du 
(dezan) 

Irrati­nobelak Nikok txintxo gosaldu dezan balio 
du 

Autonomo egiteko paperekin laguntza behar 
baduzu, lasai esan ​(laguntzea) 

Autonomo egiteko paperekin laguntzea nahi 
baduzu, lasai esan 

Ezin ditut paperak topatu ​(ezin topatu)  Paperak ezin topatu nabil 

Seguru ez dakizula iragarkia zertarako zen 
(ezetz) 

Ezetz jakin zertarako zen iragarkia? 

Dirudienez, amonak gaizki ulertu zuen ​(hor 
nonbait) 

Hor nonbait, amonak gaizki ulertu zuen 

Niko normala da, edozein ume bezalakoa  Niko normala da, edozein umeren modukoa 

(modukoa) 
 
 
TRANSKRIPZIOA 
W­ JONE: Aupa Jon, gero bazoaz igerilekura? 
W­ JON: Bai. 
W­ JONE: Ostean hartuko dugu kafe bat? 
W­ JON: Bale, gauerako planik? 
W­ JONE: Oraindik ez dakit. Gero egingo dugu berba. 
W­ JON: Gero arte maziza. 
W­ JONE: Maziza? 
W­ JON: Maitia idatzi nahi nuen baina watxap zuzentzailea izango zen. 
W­ JONE: jajaja. Ez zaitez orain konpontzen saiatu. Troglodita. 
 
JONE    Jarraitzen duzu goizetan irrati­nobela hori entzuten? 
JON    Egunero ez, baina harrapatzen dudanean entzuten dut bai. 
JONE     Oso gauza kuriosoa gertatu zait etxean irratinobela horrekin. 
JON    Zuk ez zenuen entzuten eta. 
JONE    Ez. Baina kontua da, ordu horretan egunero Nikori gosaria ematen diodala. 
JON    Je, niri lehengo egunean bezalaxe. 
JONE    Zuri bezalaxe prezisamente (hain zuzen) ez eta ez hasi. Marrano! (zerria!) 
JON    Eta? 
JONE    Ba jakina. Zuk ez dakizu, baina egunero haur bati, Nikok bezala nahiko txarto jaten duen haur 
bati gosaltzen ematea. Vietnam txiki bat da. 
JON:    Normala da haurrek gaizki jatea ez? 
JONE:     Bai bai. Joan den  astean desesperatuta irratia jarri nuen eta bat­batean irratinobela hasi eta 
Niko hipnotizatuta geratu zen. 
JON:    Hara. 
JONE:     Eta orduz geroztik egunero jartzen dut irratia gosaltzerako orduan eta formal­formal gosaltzen 
du, irrati teatrotxoa entzunez. 
JON     Ba zuri ez zitzaizun batere gustatzen. 
JONE    Ez, eta oraindik ere ez diot graziarik ikusten. Baina Nikok txintxo gosaldu dezan balio badu. 
JON    Sakrifikatzeko prest zaude. 
JONE      Bai. Eta bi horien tontakeriak aguantatzen jarraitzeko prest nago. 
 
JONE    Eta zuk, zer moduz daramazu laneko kontua? 
JON    Ez naiz kexatzen, batetik eta bestetik ateratzen ari zaizkit gauzak. Oraintxe beste iragarki baten 
grabaketarekin gabiltza. 
JONE    Autonomo egiteko paperekin laguntza behar baduzu badakizu. 
JON:    Lasai, pare bat txorrada (txorakeria) falta zaizkit,hainbeste urte kanpoan eta paperak ezin topatu 
nabil eta gauza asko falta ditut. 
JONE    Kontatu al dizut inoiz Niko iragarki batean irten zela? 
JON    Ez.. 
JONE    Ba ia ia jaioberritan, hilabete gutxi batzuk zituenean. Oskarren ama ez dakit nola enteratu 
(jabetu) zen haur jaioberriren bat behar zutela iragarki baterako eta... 
JON    Eta klaro (jakina).. ez zegoen bere biloba baino guapoagorik. 

JONE    Grazia egingo dizuna beste zerbait da. Ezetz jakin zertarako zen iragarkia? 
JON    Ez dakit? Pardelak (pixoihalak), potitoak? 
JONE:    Hauteskunde kanpaina baterako  
JON    Beraz Niko ia jaiotzetik da jeltzalea. 
JONE:    Bai hori uste zuen bere amonak baina hor nonbait gaizki ulertu zuen eta PNV beharrean PSEko 
kanpainarako zen. 
JON:    Joder! Sakrilegioa.   
JONE:    Eta bueno ostera aguantatu behar izan genuena, uste dut oraindik tarteka jartzen diotela 
etxean bideoa eta amona amorratu egiten da. 
JON:    Erakutsi beharko didazu noizbait. 
JONE:    Gero, konpentsatzeko edo, ba,  emakumea tematuta egon zen haurra guapoa zela eta 
iragarkiak egitera eramango zuela eta orduan ia moztu behar izan nion rollo (kontu aspergarri) hori. 
JON:    Bai, egia esan, haurra kastinetara eramaten duten guraso horiek beldurra ematen dute. 
JONE:    Ba Oskarren familiarekin ez pentsa,  izan ditut moskeoak (susmoak) bai. Pentsatzen dute Niko 
fenomeno bat dela. 
JON:    Eta zuk ez? 
JONE    Nik? Esan dizut egunero Vietnam txiki bat dela  Niko niretzat. 
JON    Esageratu (ahohandi) samarra zara. 
JONE    Haur bat bakarrik hazten duzunean esango didazu 
JON    Horretan ezin dizut mitinik bota. 
JONE    Nik munduan gehien maite dudan pertsonatxoa da Niko. Baina badakit ez dela fenomeno bat. 
Normala da, edozein umeren modukoa. 
 
JONE    Bihar zein ordutan geratuko gara? 
JON    Bihar? Ez dakit ba, hitz egingo dugu. 
JONE    Hitz egingo dugu ez, antolatu beharko dugu eta bueno kotxean (autoan) duzun zabor hori guztia 
kendu beharko duzu tokia egiteko 
JON    Kotxea (autoa) hustu? Zertarako? 
JONE    Ez zara akordatzen ezta? 
JON:    A bai Joder Ikea! 
JONE:    Ba zu zinen joateko beharra zuena. 
JON:    Ba igual beste baterako utziko bagenu? 
JONE:    Beste baterako? Jon, Nik honezkero katalogoa errepasatu, neurriak hartu eta behar ditudan 
gauzen zerrenda egin dut eta gainera Niko bere aitarekin... 
JON:    Bale, bale. Bihar Ikeara. 

